He ngohe aromatawai ā-roto Tikanga ā-Iwi 3.4B v1 mō te Paerewa Paetae 91829
TĀ TE KAIAKO WHĀRANGI

Ngohe Aromatawai: Mō te iwi, mā te iwi!
Paerewa Paetae Tikanga ā-Iwi 91829: Te tātari i ngā pāpātanga o tētahi take ohaoha ki te iwi Māori
Aronga: Tikanga ā-Iwi 3.4B v1
Whiwhinga: 4

Te Horopaki
He kairīpoata koe mō te niupepa o te kura. Ka tuhi koe i tētahi pūrongo e hāngai ana ki ngā pāpātanga o ngā pūtea whakataunga kerēme i tuaritia ki ngā iwi. 
Ko tāu nā mahi he whakamārama i ngā pāpātanga ki tō iwi rānei, ki iwi kē rānei, me ngā urupare a te iwi. Ka mutu, ko te matapaki me te whakatakoto i ngā hua whānui. Māu anō te nui o ngā mahi e rangahau, ā, mā āu kohinga kōrero e whakatinana tō pūrongo. 
Ka aromatawaitia tō āhei ki te whakatakoto i tētahi huarahi rerekē e pai atu ai ngā hua mō te iwi.

Hei Mahi
Ka wānanga tahi koutou ko te kaiako kia āta matapaki i ngā ariā me ngā mōhiohio mō te kaupapa nei. 
Ka matapakihia ngā pāpātanga i puta i te tuaritanga o ngā pūtea whakataunga kerēme ki ngā iwi.
Ka whakamārama i ngā urupare, i ngā hua whānui a te iwi ki ēnei momo pāpātanga.
Ka whakatakotoria tētahi huarahi rerekē e pai atu ai ngā hua, ka taunaki ai.
Ka torotorohia ngā pūrongo, ngā niupepa tawhito/hōu, ngā pae tukutuku.
Rangahaua ngā kōrero whānui, ngā kōrero whāroa hei taunaki, hei āpiti atu ki āu whakataunga. Uiui atu, pākiki atu i te tangata, i a wai rānei, i a wai rānei hei taunaki i āu whakataunga.
Ka āta māherehere kia puta ai ōu nā whakaaro, āu huatau, ka whakaemi i ngā kōrero me ngā ariā matua. Tuhia ngā kōrero ki āu ake kupu. 
Ka āta whakarite i te pūrongo. 
Kei wareware, me whakariterite e koutou ko te kaiako te roanga o te wā e tutuki ai ngā mahi katoa.

	Ka whakamārama i te pūtake o tētahi take ohaoha, ā, ka matapaki i ngā rōpū e rongo ana i ngā pāpātanga o taua take.
Ka matapaki i ngā hua, me ngā urupare a te iwi ki taua take, ka taunaki ai. 

Hei tauira:
Kua whakarite i tētahi pūrongo hei whakamārama i te pūtake o ngā pūtea whakataunga kerēme i tuaritia ki ngā iwi.
Kua matapaki i ngā rōpū e rongo ana i ngā pāpātanga o ngā pūtea whakataunga kerēme.
Kua matapaki i ngā hua me ngā urupare a te iwi ki ngā pūtea whakataunga kerēme, kua taunaki ai.


	Ka matapaki i ngā hua whānui o te take ohaoha.
Ka whakamārama i ngā urupare a te iwi me ōna hua, ka taunaki ai.

Hei tauira:
Kua whakarite i tētahi pūrongo hei whakamārama i te pūtake o ngā pūtea whakataunga kerēme i tuaritia ki ngā iwi.
Kua matapaki i ngā hua whānui o ngā pūtea whakataunga kerēme i tuaritia.
Kua whakamārama i ngā urupare a te iwi me ōna hua, kua taunaki ai.

	Ka whakatakoto i tētahi huarahi rerekē e pai atu ai ngā hua, ka āta taunaki ai.

Hei tauira:
Kua whakarite i tētahi pūrongo hei whakamārama i te pūtake o ngā pūtea whakataunga kerēme i tuaritia ki ngā iwi.
Kua āta matapaki i ngā hua whānui o ngā pūtea whakataunga kerēme i tuaritia.
Kua āta whakamārama i ngā urupare a te iwi me ōna hua, kua taunaki ai.
Kua whakatakoto i tētahi huarahi rerekē e pai atu ai ngā hua, kua āta taunaki ai.



